
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
মনের দ্বিত্বভাব
অজ্ঞাতসারে বা অনিচ্ছাপূৰ্ব্বক যে সকল কাৰ্য্য করে, সে গুলি সমস্তই তাহার অন্তমনের।
বছিমন মটুর নার্ভ ( Motor nerve) এবং অন্তর্মন সেন্সরি নার্ভ (Sensory nerve ) নামক স্নায়ুমণ্ডলীর ভিতর দিয়া যাৰতীয় কাৰ্য্য সম্পন্ন করিয়া থাকে। বহিৰ্মন পঞ্চ জ্ঞান ও কৰ্ম্মেন্দ্রিয়ের কার্য্য করিতে সমর্থ হইলেও অভ্যন্তরীণ যন্ত্রগুলির উপর কোনরূপ আধিপত্য করিতে পারে না ; যেমন আমরা জ্ঞানতঃ ও ইচ্ছাপূৰ্ব্বক চক্ষুর পাতা উঠাইতে ও নামাইতে পারি, কিন্তু যকৃত, পাকস্থলী, হৃদযন্ত্র ইত্যাদি অভ্যস্তরীণ যন্ত্রগুলিকে ইচ্ছামত নাড়া-চাড়া করিতে পারি না । আর অন্তর্মন শরীরস্থ প্রত্যেক যন্ত্র ও ইন্দ্রিয়ের উপরই স্বীয় আধিপত্য বিস্তার করিতে পারে। আমরা দেখিতে পাই যে, আমাদের অঙ্গ-প্রত্যঙ্গাদির নানাবিধ সঙ্কোচন-প্রসারণ-কাৰ্য্য অনেক সময়, আমাদের অজ্ঞাতসারে সম্পন্ন হয় এবং ফুসফুস, হৃদযন্ত্র, পাকস্থলী, যকৃত ইত্যাদির ক্রিয়াও স্বতঃই সম্পন্ন হইয়া থাকে, সেজন্ত আমাদিগকে কোনরূপ ইচ্ছা করিতে হয় না। শরীরস্থ তাবৎ ইন্দ্রিয় ও যন্ত্রগুলির উপর অন্তর্মনের এইরূপ আধিপত্য বিদ্যমান থাকাতে, আমরা উহার সাহায্যে শরীর ও মনের বহু প্রকার রোগ আরোগ্য করিতে সমর্থ হই ।
জীবন-যাত্র নির্বাহের প্রতিপদক্ষেপ মানুষের বহিৰ্মন তাহার বন্ধুর ন্তায় কাৰ্য্য করিয়া থাকে ; কারণ এই মন যেমন অনুসন্ধিৎসু ও বিচারক্ষম, তেমনি আবার নিয়ত জাগ্রত ও সতর্ক। বাস্তবিক ইহার সাহায্য ব্যতিরেকে সে কখনও নিরাপদে তাহার বিষয়-কৰ্ম্ম সম্পন্ন করিতে পারে না। যাহার বহিৰ্মন উন্নত নহে, সে পশুর সমান ; যেহেতু সে বিচার-শক্তিহীন ।

		 এই পাতা শেষ সম্পাদিত হয়েছে ১৬:৪৯টার সময়, ১০ জুলাই ২০১৮ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

